
Халқ турмуш фаровонлигини ошириш механизмларидан бири бу оилавий 

тадбиркорликдир. Президентимиз томонидан 2023 йилни “Инсонга эътибор ва 

сифатли таълим" йили деб эълон қилиниши Ўзбекистонда олиб борилаётган 

давлат сиёсатининг марказида инсон ва унинг манфаатларини туришлиги яна 

бир бор эътироф этилди. “Кейинги беш йилда Ўзбекистон иқтисодиётига 83 

миллиард АҚШ долларидан ортиқ инвестиция киритилишига эришдик. Кўплаб 

йирик, ўрта ва кичик, хусусан, махаллий саноат, қишлоқ хўжалиги ва сервис 

сохаларидаги лойихаларни амалга ошириш орқали қарайиб 2,4 миллионта янги 

иш ўрни яратилди. 

Мамлакат ялпи ички махсулоти таркибида  саноатнинг улуши 25 фоиздан 

34 фоизга, саноат махсулоти ишлаб чиқариш  хажми 1,3 марта ўсди. Ялпи ички 

маҳсулотнинг қарийб 2 баробар, ахоли даромадларининг 2,5 карра, иш хақи, 

пенсия, стипендия ва ижтимоий  нафақалар миқдорининг ҳам сезиларли ўсиши 

таьминланди.”1 Ўтган йилларда Ўзбекистонда тадбиркорлик ва инновацион 

ғояларини қўллаб-қувватлаш, инвестициялар ҳамда ижтимоий ривожланиш, 

илм-фан ва рақамли иқтисодни ривожлантириш, ёшларни қўллаб-қувватлаш ва 

аҳоли саломатлигини мустаҳкамлаш ҳамда инсон манфаатларини таъминлаш ва 

                                                             
1 Ш.М.Мирзиёев “Янги Ўзбекистон  тарақиёт стратегияси”. Учинчи нашри.-Тошкент. “O’zbekiston” нашриёти, 

2022.-43 бет 

маҳаллани мустаҳкамлаш каби эзгу мақсадлар давлат дастурлари ишлаб 

чиқилди. Бу дастурлардан бири оилавий тадбиркорликни қўллаб 

қувватлашдир.Оилавий тадбиркорликни ривожлантириш учун давлатимиз 

рахбари томонидан бир қанча қонун, фармон ва қарорлар қабул қилиниб хаётга 

тадбиқ этилмоқда. Ушбу фармонлардан Ўзбекистон Республикаси 

Президентининг 2021 йилдаги 3 декабрдаги “Маҳаллада тадбиркорликни 

ривожлантириш, аҳоли бандлигини таъминлаш ва камбағалликни 

қисқартириш бўйича давлат сиёсатининг устувор йўналишлари 

тўғрисида”ги ПФ-29-сон Фармонига асосан аҳолининг тадбиркорлик 

ташаббусларини амалга оширишга молиявий кўмаклашиш, уларнинг даромадли 

меҳнат билан бандлигини таъминлаш механизмларини янада такомиллаштириш 

ҳамда камбағалликни қисқартириш мақсадида ҳар бир маҳаллада ҳоким 

ёрдамчилари таъсис этилди. Бугунги кунда ҳоким ёрдамчилари томонидан 

аҳолининг оилавий тадбиркорлигини ривожлантириш, жумладан уларнинг 

ҳунармандчилик, касаначилик, томорқадан самарали фойдаланиш, кичик ишлаб 

чиқариш, хизмат кўрсатиш ва бошқа турдаги фаолиятни йўлга қўйиши учун 

оилавий тадбиркорлик дастурлари доирасида кредитлар ҳамда тадбиркорлик ва 

доимий даромад келтирувчи фаолият билан шуғулланишини йўлга қўйиш 

мақсадида уларга иссиқхона қуриш, қишлоқ хўжалиги кооперативига аъзо 

бўлиш, асбоб-ускуна ва меҳнат қуролларини харид қилиш, бино ва иншоотнинг 

ижара тўлови ҳамда касб-ҳунар ва тадбиркорликка ўқиши учун субсидиялар 

олишларида кўмаклашиб келинмоқда. 

1-жадвал: 

2022 йил январь-октябрь ойларида аҳолини тадбиркорликка жалб 

қилиш, бандлигини таъминлаш ва ўқитиш учун ажратилган кредит ва 

субсидиялар тўғрисида 

Т/р Ҳудудлар 

Оилавий 

тадбиркорликни 

ривожлантириш 

дастурлари 

доирасида 

ажратилган 

кредит 

Ажратилган 

субсидиялар 

Касб-

ҳунар 

ва 

тадбир

корли

кка 

ўқити

ш, 

сони 

Ташкил этилган янги 

тадбиркорлик 

субъектлари сони 

Жами 

шундан 

сони 

сумма

си,  

млрд 

сўм 

сони 

суммаси

,  

млн сўм 

ЯТТ 
Юрид

ик 

Республика бўйича 347,393 8,086.8 46,192 
152,471.

0 

274,37

8 

153,50

8 
76,632 76,876 

1 
Қорақалпоғистон 

Р. 
28,198 612.2 3,810 12,013.3 19,069 7,850 4,256 3,594 

2 Андижон вилояти 34,914 733.8 4,150 20,570.0 17,551 10,271 5,474 4,797 

3 Бухоро вилояти 32,303 740.0 6,204 13,804.2 16,427 7,908 4,144 3,764 

4 Жиззах вилояти 20,210 443.9 2,483 8,509.7 13,792 6,949 2,969 3,980 

5 
Қашқадарё 

вилояти 
25,901 615.5 5,705 15,642.4 25,311 13,384 6,192 7,192 

6 Навоий вилояти 18,380 468.6 2,115 6,949.8 9,755 5,324 1,751 3,573 

7 Наманган вилояти 17,888 398.3 3,196 6,361.4 19,111 8,892 4,338 4,554 

8 
Самарқанд 

вилояти 
32,947 745.5 4,821 9,118.9 27,111 20,052 10,786 9,266 

9 
Сурхондарё 

вилояти 
32,310 785.0 2,569 9,013.6 23,235 8,045 4,478 3,567 

10 Сирдарё вилояти 14,370 378.1 1,932 7,249.3 15,635 4,400 2,595 1,805 

11 Тошкент вилояти 20,487 521.3 2,522 13,175.2 30,863 12,928 7,149 5,779 

12 Фарғона вилояти 37,214 820.1 2,315 9,494.8 20,970 15,950 8,564 7,386 

13 Хоразм вилояти 24,363 591.9 2,793 9,224.6 19,201 9,593 4,620 4,973 

14 Тошкент шаҳри 7,908 232.5 1,577 11,343.8 16,347 21,962 9,316 12,646 

 

Юқоридаги жадвалда кўриб турганимиздек 2022 йил январь-октябрь 

ойларида аҳолини тадбиркорликка жалб қилиш, бандлигини таъминлаш ва 

ўқитиш учун ажратилган кредит ва субсидиялар вилоятлар кесимида 

келтирилган. Оилавий тадбиркорликни ривожлантириш дастурлари доирасида 

ажратилган кредит Республика бўйича умумий сони 347,393 тани умумий 

суммаси 8,086.8 млрд сўмни ташкил этган. Республика бўйича ажратилган 

субсидиялар умумий сони 46.192 та, умумий суммаси 152,471.0 млн сўмни 

ташкил этган. Оилавий тадбиркорликни ривожлантириш дастурлари доирасида 

ажратилган кредит энг кўп ажратган вилоят Фарғона вилояти булиб ажратилган 

кредит сони 37.214 тани умумий суммаси хажми 820.1 млрд сўмни ташкил этган. 

Ажратилган субсидиялар хажмига кўра Андижон вилояти энг кўп хажмда 

субсидия ажратган бўлиб ажратган субсидиялар сони 4.150 тани, суммаси 20,570 

млрд сўмни ташкил этган.  

Ҳоким ёрдамчиларининг ташаббуси билан “Оилавий тадбиркорликни 

қўллаб-қувватлаш дастури доирасида жорий йилнинг дастлабки икки ойи 

давомида аҳоли бандлигини таъминлаш ва даромад манбаларини ошириш 

мақсадида жами 17424 нафар фуқароларга 439.4 млрд. сўм миқдорида имтиёзли 

банк кредитлари ажратилди.  

Жумладан: қишлоқ хўжалиги йўналишига 170 млрд. сўм миқдорида: 

61 млрд. сўм иссиқхона ва боғдорчилик йўналишлари учун  5 млрд. 

сўм қорамолчилик йўналиши ва 34 млрд. сўм қўйчилик, 26 млрд. 

сўм паррандачилик,7 млрд. сўм балиқчилик, қуёнчилик ва асаларичиликни 

ташкил қилиш мақсадида маблағлар ажратилди.  

Бундан ташқари, хизматлар соҳасини учун 160.7 млрд. сўм  ва 108.8 млрд. 

сўм ишлаб чиқаришни ривожлантириш мақсадида кредитлар ажратилган. 

Иқтисодий барқарорликни таъминлаш мақсадида, аҳолини тадбиркорликка жалб 

қилиш, уларга меҳнат қуроллари ва асбоб ускуналар олиб бериш 

мақсадида 3435 нафар фуқароларга жами 13 млрд.сўм  миқдорида субсидиялар 

ажратилди. Жумладан: 

 томорқа ерларида тадбиркорликни йўлга қўйиш учун 6 млрд. сўм; 

 кооперативларга аъзо бўлиш учун 8 млрд. сўм; 

 малака ошириш учун ўқишга йўналтиришга 708 млн.сўм; 

 асбоб-ускуна, меҳнат қуролларини харид қилиш харажатлари учун 

700 млн. сўм миқдоридаги субсидиялар тақдим этилди. 

Ахоли тадбиркорлигини янада ривожлантириш мақсадида Ўзбекистон 

Республикаси Вазирлар Махкамасининг 2022 йил 11 майдаги 252-сон қарорига 

асосан 12 турдаги субсидиялар ажратилади: 

-Енгил конструкцияли иссиқхоналар учун; 

-Тадбиркорлик ва ўзини-ўзи банд қилиш фаолиятини бошламоқчи бўлган 

фуқароларга фаолиятни бошлаш учун асбоб ускуна, мехнат қуроллари хариди 

учун; 

-“уста-шогирд” анъаналари асосида хунар ўрганмоқчи бўлган ёшларга ёки 

хунарманд усталарга шогирдлар тайёрлаш ёки шогирдларни иш хақи билан  

таъминлаш учун уч ой мобайнида хар бир шогирдга хар ойда. 

Субсидия ажратиш қуйидаги тартибда амалга оширилади: 

1. Фуқаро “Онлайн маҳалла” платформаси орқали электрон тарзда ёки 

маҳалладаги хоким ёрдамчисига мурожаат қилади. 

2. “Онлайн маҳалла” платформаси орқаси фуқаро электорн тарзда, 

инсон омилисиз SCORINGдан ўтади. Талабларга жавоб берадиган фуқаро 

аризаси кейинги босқичга ўтади. 

3. Хоким ёрдамчиси 3 иш кунида жойига чиққан ҳолда ўрганиш 

ўтказади 

 ҳамда фуқарога рад қилиш тўғрисида хабарнома юборади ёки далолатнома 

ва тавсиянома тузиб, Марказга тақдим қилади. 

4. Марказ 2 иш кунида хужжатларни ўрганиб чиқиб, фуқарога рад 

қилиш  тўғрисидаги хабарнома ёки Бошқармага хулоса тақдим қилади. 

5. Бошқарма (биржа савдолари туриши хисобига) 17 иш кунида Давлат 

харидлари бўйича махсус ахборот портали орқали Марказнинг юридик манзили  

кўрсатган ҳолда буюртма беради ва марказ юридик далолатнома асосида 

фуқарога топширади. 

Давлат томонидан амалга оширилаётган оилавий тадбиркорликни 

ривожлантириш дастурлари ахолини бандлигини таъминлаш ва камбағалликни 

қисқартириш учун қулай имкониятдир.  Ушбу дастур доирасида оилавий 

тадбиркорлик, даромад топишга қаратилган муайян мехнат фаолияти билан  

шуғулланиш истагини билдирган ахоли  ва тадбиркорлик субъектларига фаолият 

йўналишига қараб олинган кредитлар бўйича имтиёзлар берилган. Кредитлар 

ҳудудларни ижтимоий-иқтисодий ривожлантиришда ва камбағалликни 

қисқартиришда ҳиссаси юқори бўлган (устувор равишда ижтимоий ҳимояга 

муҳтож ва ишсиз фуқароларни даромадли меҳнат ҳамда янги иш ўринлари билан 

банд қилишга қаратилган) лойиҳаларни молиялаштириш учун йўналтирилишига 

ҳамда ажратилган кредитларнинг мақсадли ишлатилиши ва самарадорлиги 

таъминланишига хизмат қилади. 

